
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ  

 
 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖃᖅᑐᑦ B2Gold−ᑯᓐᓂ ᐊᒻᒪ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓂᒃ ᓴᖅᑭᔮᖅᑎᑦᑎᓗᑎᒃ 
ᑲᒪᒋᔭᖃᖅᑐᓂᑦ ᐱᕙᓪᓕᐊᔪᓕᕆᓂᕐᒥᑦ  
ᐃᖃᓗᒃᑑᑦᑎᐊᖅ, ᓄᓇᕗᑦ (ᕕᕝᕗᐊᕆ 10, 2025) – ᓄᓇᕗᑦ ᒐᕙᒪᒃᑯᑦ, B2Gold ᑲᑐᔾᔨᖃᑎᒌᑦ, ᐊᒻᒪ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᑎᓕᐅᓚᐅᖅᐳᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ 
ᐱᓕᕆᖃᑎᒌᑦᑎᐊᓕᒃᑲᓐᓂᖁᓪᓗᒋᑦ ᐱᕙᓪᓕᐊᔪᓕᕆᓂᕐᒥᒃ, ᐱᓕᒻᒪᒃᓴᕐᓂᕐᒥᒃ, ᐊᒻᒪ ᓄᓇᓕᖕᓂ 
ᖃᓄᐃᙱᑦᑎᐊᕐᓂᕐᒥᒃ ᕿᑎᕐᒥᐅᓂ. 

"ᐅᓪᓗᒥ, ᐱᓕᕆᖃᑎᒌᒃᐸᓪᓕᐊᕗᒍᑦ ᓄᓇᓕᑦᑎᓐᓂ ᐃᑲᔫᑕᐅᓪᓚᕆᖕᓂᐊᖅᑐᓂᒃ ᑲᒪᒋᔭᒃᓴᓕᖕᓂᑦ 
ᐃᑲᔫᑕᐅᔪᓐᓇᖅᑐᓂᒃ ᐱᕙᓪᓕᐊᑎᑕᐅᔪᓂᑦ," ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᖅ ᐅᖃᖅᑐᖅ, ᒥᓂᔅᑕ 
ᑲᒪᒋᔭᓕᒃ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᖅ 
ᐊᑎᓕᐅᖅᑕᐅᑎᓪᓗᒍ ᑭᒡᒐᖅᑐᐃᔪᖅ ᐊᖏᖃᑎᒌᒍᑎᑐᐃᓐᓇᐅᖏᑦᑐᒥᑦ—ᐊᖏᖅᓯᒪᓂᐅᕗᖅ ᑲᑐᔾᔨᓗᑕ 
ᐱᓕᕆᑦᑎᐊᕈᓐᓇᕐᓂᕐᒥᒃ ᓯᕗᒧᐊᑦᑎᑦᑎᓂᕐᒥᓪᓗ ᐱᓕᕆᐊᒃᓴᓂᑦ ᕿᑎᕐᒥᐅᓄᑦ." 

ᐊᖏᕈᑎ ᓴᖅᑭᑎᑦᑎᕗᖅ ᐋᖅᑭᒃᓯᒪᓂᕆᓂᐊᖅᑕᖓᓂ ᐱᓕᕆᖃᑎᒌᖏᓐᓇᕐᓂᐊᖅᑎᓪᓗᒋᑦ ᐱᖓᓱᑦ 
ᐱᓕᕆᔨᐅᔪᑦ, ᐃᑲᔫᑎᒃᓴᑦ ᐱᕙᓪᓕᐊᑎᑕᐅᔪᑦ ᓄᓇᕗᒻᒥ ᑲᔪᓯᑎᑕᐅᑦᑎᐊᖏᓐᓇᕐᓗᑎᒃ ᓄᓇᕗᒥᐅᓄᑦ 
ᐃᑲᔫᑕᐅᔅᓲᔭᕐᓂᐊᖅᑐᑦ.  

"ᐱᓕᕆᐊᖑᕙᓪᓕᐊᔪᒪᔪᑦ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᐃᓚᒋᔭᐅᕗᑦ 
ᐱᓕᕆᐊᖑᐃᓐᓇᖅᑐᓄᑦ B2Gold ᓄᓇᕗᒻᒥ ᐊᑐᓕᖅᑎᑦᑎᓂᒃᑯᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐃᑲᔫᓯᐊᓄᓪᓗ ᐊᖏᖃᑎᒌᒍᑎᒥᒃ," ᐅᖃᓚᐅᖅᐳᖅ ᓛᕋᓐᔅ ᐅᑐᕿᐊᖅ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐃᓅᖃᑎᒌᓄᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐊᖓᔪᖅᑳᑉ ᑐᒡᓕᐊ. "ᑲᑐᔾᔨᓪᓗᑕ, ᐊᑑᑎᖃᖅᑐᓂᒃ 
ᐱᓕᕆᕙᓪᓕᐊᕗᒍᑦ ᓴᖅᑭᑦᑎᓇᓱᒃᖢᑕ ᐊᑯᓂᑲᓪᓚᒃ, ᐱᐅᔪᒥᒃ ᐊᒃᑐᐃᓂᐊᖅᑐᓂᒃ ᕿᑎᕐᒥᐅᑦ ᐃᓄᖏᓐᓄᑦ 
ᐊᒻᒪ ᓯᕗᒻᒧᐊᒃᑎᑦᑎᕙᓪᓕᐊᓪᓗᑕ ᐱᓕᕆᐊᒃᓴᐅᔪᓐᓇᖅᑐᓂᒃ ᐊᕕᒃᑐᖅᓯᒪᔪᓂ." 

"B2Gold ᓄᓇᕗᑦ ᓇᓗᓇᐃᖅᓯᔪᒪᓪᓚᕆᒃᑐᑦ ᑲᒪᒋᔭᒃᓴᖃᐃᓐᓇᕈᒪᓂᖏᓐᓂᒃ ᑯᐊᐳᕇᓴᒥᐅᑕᓂᑦ 
ᑕᑎᒋᔭᐅᔪᓐᓇᕐᓗᑎᒡᓗ ᓄᓇᓕᓕᒫᓄᑦ ᕿᑎᕐᒥᐅᓂ ᑐᙵᓇᑦᑎᐊᓚᐅᖅᑐᓄᑦ ᐱᓕᕆᐊᑦᑎᓐᓄᑦ 
ᐅᒃᑯᓯᒃᓴᓕᖕᒥᑦ ᒎᓗᖃᕐᕕᖕᒥᑦ," ᐅᖃᖅᑐᖅ ᑲᐃᕝ ᔮᓐᓴᓐ, ᐊᖓᔪᖅᑳᖅ ᐊᐅᓚᑦᑎᔨᒻᒪᕆᒡᓗ B2Gold 
Corp−ᑯᓐᓄᑦ.  



 
 
 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᓴᒐᒃᓴᓕᕆᔩᑦ 2025-NR03 
 

ᑖᓐᓇ ᐊᖏᖃᑎᒌᒍᑎ ᓇᓗᓇᐃᖅᓯᔪᖅ ᑲᑐᔾᔨᓪᓗᑎᒃ ᑕᐅᑐᖅᑰᖅᑕᐅᔪᒥᒃ ᐱᓕᕆᖃᑎᒋᔭᐅᔪᓕᒫᓄᑦ 
ᓯᕗᒻᒧᐊᒃᑎᑦᑎᔪᒪᓪᓗᑎᒃ ᐱᕙᓪᓕᐊᔪᓕᕆᓂᕐᒥᒃ ᐃᒃᐱᒋᑦᑎᐊᕐᓗᒋᓪᓗ ᐊᒃᑐᖅᑕᐅᓯᒪᔪᑦ ᓄᓇᓖᑦ, ᓄᓇ, 
ᐊᒻᒪᓗ ᐃᓄᐃᑦ ᐱᒻᒪᕆᐅᒋᔭᖏᑦ. 

### 
 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᑳᑐᕆᓐ ᑎᕕᕉ 
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ  
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  
867-975-7833 
Kdevereaux4@gov.nu.ca 

ᔭᐃᒥᓯ ᑲᐃᓗᕐ 
ᐊᐅᓚᑦᑎᔨ ᑐᓴᐅᒪᖃᑦᑕᐅᑎᓂᕐᒧᑦ  
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ  
867-983-5340 
Jkaylor@kitia.ca 
www.kitia.ca 

ᓯᐅᕆ ᑎᔨ 
ᑐᑭᒧᐊᒃᑎᑦᑎᔨ, ᐊᐅᓚᑦᑎᔨᓄᑦ ᑐᓴᐅᒪᖃᑦᑕᐅᑎᓂᕐᒧᑦ  
B2Gold ᑲᑐᔾᔨᖃᑎᒌᑦ  
Cdegeer@b2gold.com  

